
Ela foi a muller da fotografía,
falaron dela como o rostro
prestado para outro poeta. A

dúbida instalouse na súa face, na-
quel retrato que ela mesma regala-
ba cando lle publicaron o seu libro,
Palabra no tempo (1963), despois
viría a enfermidade, a dor da leuce-
mia, a lucidez diante da morte pre-
sentida, os últimos alentos e a fosa.
A poeta latexaba envolta en néboa.
Nun principio pode parecer que
María Mariño representa un para-
digma de como se pretende ocultar
o traballo artístico, neste caso, nou-
tros científico, dalgunhas mulleres
detrás dunha figura masculina,
mais aquí mestúranse diferentes
motivos que envolven á recepción

da poeta nacida en Noia. Primeiro,
como lle aconteceu a Rosalía de
Castro, foi una figura mitificada e
de culto, construída polo seu gran-
de amigo o poeta Uxío Novoneyra
e por críticos e intelectuais aos que
el lle descubriu a poesía da autora,
falamos de Otero Pedrayo, Méndez
Ferrín, Reimundo Patiño ou mes-
mo Ánxel Fole, que salientaron a
súa singularidade creativa e o alto
valor da súa palabra poética. Otero
Pedrayo deulle entrada literaria ao
seu libro publicado en vida, Ferrín
escribirá as primeiras críticas que
valoricen o súa obra e ao introducir
a autora na Xeración do 36 no seu
libro De Pondal a Novoneyra sitúaa
na historia da literatura galega,
consciente do seu “raro e valiosísi-
mo mundo” e da súa recepción “foi

case unanimemente desdeñada po-
la crítica”. Reimundo Patiño ilus-
traría os seus libros, mostra do diá-
logo artístico que animaba ao gru-
po Brais Pinto. Uxío Novoneyra é o
amigo que se converte no seu inter-
locutor poético, quen apadriña as
súas obras, quen converta a María
Mariño na “dinamiteira da fala” e
na poeta menos lida que coñeceu,
mais estas dúas afirmacións que
procuraban valorar a linguaxe poé-
tica e a súa capacidade innata para
a creación, non contaminada con
outras lecturas, fixeron da poeta un
mito. Por outra banda, existe a
imaxe da autora demasiado tutela-
da e dirixida por Uxío Novoneyra,
moitas foron as voces que dubida-

ron da capacidade creativa de Ma-
ría Mariño e renegaron da súa obra
por ver nela só as pegadas de Novo-
neyra e, nalgúns casos, a obra de
Novoneyra baixo un heterónimo.
Estas dúas visións sobre a poeta, a
do mito e a do rostro do poeta, es-
taban no fundo do debate que se
deu na Real Academia Galega para
dedicarlle o día das Letras. Cum-
priría aínda engadir o prexuízo cla-
sista que aínda hoxe non pode
aceptar que unha humilde costu-
reira domine a linguaxe poética.

As testemuñas que recolle o biógra-
fo da escritora, Xerardo Agrafoxo,
falaban dela como unha muller ra-
ra que non acepta o destino ao que
por razóns de xénero está obrigada.
É costureira, un oficio tradicional
para as mulleres, mais crea un par-
vulario en Escarabote (Boiro),
achegándose á profesión de mestra,
que nesa época representa unha su-
peración e unha independencia,
casa cun mestre e finalmente é a es-
critora consciente que se preocupa
por publicar o seu libro. Todo o
que temos de María Mariño é a súa
obra, unha obra desde a que non se
pensa en nós, os posíbeis lectores
ou lectoras, unha obra desde a que
se cose, con palabras renovadas, a

conciencia da escrita, desde a que o
papel trillado se converte en suxei-
to, se fai corpóreo e berra o testa-
mento de María Mariño, muller,
costureira e escritora, tres vértices
dunha tripla marxinación. Unha
poética esencial sobre a propia
identidade, articulada noutras vo-
ces nos poemas que escoitamos co-
mo a propia poeta, que non sabe-
mos de onde veñen; poética do
tempo que vai tecendo a vida da
meniña que foi, do arrecendo da
chambra da nai eterno, ou da pri-

mavera que un corpo murcho
acerta a vivir cando cae a folla. Oda
á paisaxe vivenciada coa que se
funde, rachando os límites entre ela
e a natureza á que viste, creando o
mundo dos furados que é o da no-
sa non existencia.

María Mariño é fundamentalmen-
te unha poeta dos noventa, que
abre esa década coa publicación do
libro homenaxe póstumo Verba
que comeza, reivindicada desde
Noia pola Asociación Catavento,
publicada a súa Obra Completa en
edición de Victoria Sanjurjo Fer-
nández (Edicións Xerais, 1994), é
unha autora que participa na re-
novación da poesía galega ao mes-

mo tempo que o fan María Xosé
Queizán, Ana Romaní ou Chus
Pato, dialoga coas xeracións máis
novas como María do Cebreiro,
Emma Couceiro, Yolanda Castaño
ou Martín Veiga. Hai en María
Mariño unha conciencia da escri-
ta, do seu oficio de poeta, a mesma
conciencia que se nos transmite
cando lemos o poema “Silencio”
de Rosalía de Castro, esa concien-
cia que achamos no papel trillado
que nos deixou e que segue be-
rrando. Hoxe pódese dicir que o
horizonte de expectativas mudou e
que María Mariño, como aconte-
ceu con Rosalía, renace cen anos
despois. A poeta que mantivo a fa-
la de Noia e se achegou á do Cou-
rel, desde a montaña pasou a Ma-
rola no seu navegar.

M
aría mariño vén
ser unha poeta
da década dos
noventa, na
renovación da

lírica galega

